
	1. 
	01.04.2026
	Ne cilen faze eshte demshperblimi i durresit?
Sa eshte numri i familjeve te prekura?
Ne cilat lagje te Durresit ka patur deme me te medha?
Sa eshte vendosur shume e demshperblimit per te demtuarit?
	09.04.2026
	Përshëndetje Znj.S,
Në përgjigje të kërkesës suaj për informacion, drejtuar Agjencisë Kombëtare të Mbrojtjes Civile (AKMC), lidhur me dëmshpërblimin e familjeve të prekura nga përmbytjet në Durrës, ju bëjmë me dije si më poshtë vijon:
Lidhur me pyetjen se në cilën fazë ndodhet procesi i dëmshpërblimit për familjet e prekura nga përmbytjet në zonën e Durrësit, sqarojmë se, referuar Ligjit nr. 45/2019 “Për Mbrojtjen Civile”, ky proces zhvillohet në disa faza dhe është përgjegjësi e pushtetit vendor. Në këtë kuadër, bashkitë janë institucionet që kryejnë vlerësimin e dëmeve dhe mbulojnë kompensimin nga fondet e tyre të mbrojtjes civile. Në rast se këto fonde rezultojnë të pamjaftueshme, kompensimi planifikohet në buxhetin e vitit pasardhës të bashkisë. Vetëm në rastet kur vlera e dëmeve tejkalon pragun prej 8% të buxhetit vjetor vendor, kërkesa i përcillet AKMC-së. Në këtë proces, AKMC ushtron një rol koordinues, mbështetës dhe monitorues në nivel kombëtar, si dhe shqyrton dokumentacionin e ardhur nga bashkitë.
Sa i përket pyetjes mbi numrin e familjeve të prekura, theksojmë se, sipas legjislacionit në fuqi, evidentimi i dëmeve dhe identifikimi i familjeve të prekura është përgjegjësi e pushtetit vendor. Bashkitë, nëpërmjet strukturave të tyre të mbrojtjes civile, kryejnë verifikimet në terren, hartojnë aktet e vlerësimit dhe dokumentojnë numrin e familjeve të prekura, të cilat shërbejnë si bazë për vijimin e procedurave të dëmshpërblimit. AKMC nuk kryen identifikim në terren, por mbështetet në të dhënat zyrtare të përcjella nga bashkitë për qëllime koordinimi dhe vlerësimi në nivel qendror.
Në lidhje me pyetjen se në cilat lagje të Durrësit janë regjistruar dëmet më të mëdha, sqarojmë se përcaktimi i zonave dhe lagjeve të prekura realizohet nga njësitë e vetëqeverisjes vendore, të cilat kryejnë verifikimet përkatëse në terren dhe hartojnë raportet e dëmeve. Në këtë kuadër, AKMC ushtron rol mbikëqyrës dhe koordinues, duke shqyrtuar dokumentacionin e dërguar nga bashkitë dhe duke garantuar përputhshmërinë me kuadrin ligjor.
Sa i përket shumës së dëmshpërblimit për të dëmtuarit, ajo përcaktohet mbi bazën e vlerësimit të dëmeve të kryer nga bashkitë dhe në përputhje me kapacitetet e tyre financiare. Fillimisht, kompensimi mbulohet nga fondet e bashkisë. Në rastet kur dëmet tejkalojnë kapacitetet financiare vendore, konkretisht kur kalohet pragu prej 8% të buxhetit vjetor, bashkia i drejtohet AKMC-së. Në këtë fazë, AKMC shqyrton dokumentacionin përkatës dhe, nëse plotësohen kriteret ligjore, propozon trajtimin e rasteve përmes një vendimi të posaçëm të Këshillit të Ministrave, ku përcaktohen edhe masat e kompensimit.
Në përfundim, theksojmë se AKMC mbetet e angazhuar për të garantuar funksionimin efektiv të sistemit të mbrojtjes civile në nivel kombëtar, në bashkëpunim të ngushtë me njësitë e vetëqeverisjes vendore, të cilat mbajnë përgjegjësinë për evidentimin dhe trajtimin e pasojave të fatkeqësive natyrore, në përputhje me Ligjin nr. 45/2019.
Për çdo informacion shtesë, mbetemi në dispozicion.

	E plote
	nuk ka 

	2. 
	[bookmark: _GoBack]
	
	
	
	
	

	3. 
	
	
	
	
	
	



